
ሓዳስ   ኤርትራ መበል 35 ዓመት ቁ.57 6 ሕዳር 2025 - ገጽ 4

ዛዕባ ሎሚዛዕባ ሎሚዛዕባ ሎሚዛዕባ ሎሚ
ቅሉዕ ደብዳበ ካብ ወዲ ቀይሕ ባሕሪ1. ኣህጉራዊ ሕጊ ኢትዮጵያ 1. ኣህጉራዊ ሕጊ ኢትዮጵያ 

ንእተቕርቦ ጠለብ ምውናን ኣፍደገ ንእተቕርቦ ጠለብ ምውናን ኣፍደገ 
ባሕሪ ኣፍልጦ ይህብ’ዩባሕሪ ኣፍልጦ ይህብ’ዩ

 ኣህጉራዊ ሕጊ ወደብ አልቦ 
ሃገራት ምስተን ወደብ ዘለወን ሃገራት 
ተሰማሚዐን ክጥቀማ መሰል ከምዘለወን 
ብንጹር ይገልጽ እዩ። ይኹን’ምበር፡ 
መሰል ተጠቃምነት ማለት ብሓይሊ 
ምሓዝ ወይ ምውናን ማለት ከምዘይኮነ፡ 
ወደባት (ኣፍደገ ባሕሪ) ናይ ምጥቃም 
መሰል ጥራይ ምዃኑ፡ ብዘየሻሙ 
መገዲ ኣስፊሩዎ ኣሎ። ወደብ 
ዝውንና ሃገራት ነተን ወደብ አልባ 
ዝኾና ጎረባብቲ ሃገራት ከአንግደአንን 
መሻርኽቲ ልምዓት ክገብረአንን 
ይላቦ እዩ። እዚ ዝፍጸም ግን፡ ኣብ 
ኣህጉራዊ ሕጊ፡ ኣብ መትከል ምኽባር 
ልኡላውነት ተመርኲስካ ምዃኑ ድማ 
አስሚሩሉ ኣሎ። 

   ኣብ መላእ ዓለም ዝርከባ 44 
ሃገራት (ብድምር 700 ሚልዮን ብዝሒ 
ህዝቢ ዘለወን) ምስ ባሕሪ ዘይዳወባ 
እየን። ካብዚአተን 16 ሃገራት (36%) 
ኣብ ኣፍሪቃ ዝርከባ እየን። ንኢትዮጵያ 
ከይሓወሰካ፡ እተን 15 ብድምር 365 
ሚልዮን ህዝቢ ኣለወን። እዘን ሃገራት 
እዚኣተን ብመሰረት ኣህጉራዊ ሕጊ፡ 
ምስ ጎረባብቲ ሃገራት ብምስምማዕ፡ 
መሰል ኣፍደገ ባሕሪ ረኺበን መነባብሮ 
ህዝበን ንምምሕያሽ አብ ብርቱዕ 
ስራሕ ተጸሚደን ይርከባ። ብተመሳሳሊ፡ 
ኤርትራን ኢትዮጵያን ብመሰረት 
ኣህጉራዊ ሕጊ፡ ተሰማሚዐን ክሰርሓ 
ይኽእላ እየን። ኢትዮጵያ ብዙሕ 
አማራጺታት ወደብ ዘለዋ ሃገር እያ። 
ቅድሚ ዓመት አቢሉ ጅቡቲ ንወደብ 
ታጁራ ኢትዮጵያ ክትጥቀመላን 
ምሉእ ምምሕዳራዊ ቁጽጽር ክህልዋን 
ፈቒዳ ነይራ። ሶማላውያን እውን 
ብተመሳሳሊ። የግዳስ ህርፋን ብልጽግና፡ 
ንንግዳዊ ኣገልግሎት ዝኸውን ወደብ 
ዘይኮነስ፡ ኢትዮጵያ ወናኒት ገምገም 
ባሕሪን መደበር ሓይሊ ባሕሪን 
ክትከውን እዩ። እዚ ድማ ጎረባብቲ 
ሃገራት ክቕበልኦ ኣይክእላን። ከመይሲ 
ዋንነት ቀይሕ ባሕሪ ናይተን አብ 
ገማገም ባሕሪ ዝርከባ ሃገራት ልዑላዊ 
ግዝአት እዩ። ንልዑላዊ ግዝአት 
ጎረባብቲ ሃገራት ብሓይሊ ምምንዛዕ 
ዝቕበል አህጉራዊ ሕጊ ድማ ፈጺሙ 
የለን። ክህሉ እውን ኣይክእልን። 

2.  እንተኾነ ብሰላም  እንተዘይኮይኑ  2.  እንተኾነ ብሰላም  እንተዘይኮይኑ  
ብኲናት  ብኲናት  

 ኣህጉራዊ ስርዓት ኣብ መትከል 
ምኽባር ልኡላውነትን ግዝኣታዊ 
ሓድነትን (Principle of Respect for 
Sovereignty and Territorial Int-
tegrity) ዝተመስረተ እዩ። መሰረታዊ 
መትከል ልኡላውነት ኣብ ገማግም 
ባሕሪ ንዝርከባ ሃገራት ፍሉይን ፍጹምን 
መሰል ዋንነት ይህብ። ካብዚ ሓሊፉ 
ቻርተር ሕቡራት ሃገራት ዓንቀጽ 2 
(4) ኣንጻር ልኡላውነትን ግዝኣታዊ 
ምሉእነትን ካልእ ሃገር ሓይሊ ምጥቃም 
ወይ ምፍርራሕ ይኽልክል። 

 ኤርትራ ምስ ኢትዮጵያ ኲናት 
ከምዘይትደሊ ብተደጋጋሚ ገሊጻ እያ። 
ልኡላውነት ኤርትራ ምድፋር ከኣ፡ 
ዋጋኡ ከቢድ ከምዝኸውን ፍሉጥ 
እዩ። ኣህጉራዊ ሕጊ ብምጥሓስ ናይ 
ሰላም መገዲ ገዲፍካ ኲናት ምምራጽ፡ 
ንኣሕዋት ህዝብታት ናብ ዘየድሊን 
ኣዕናዊን ኲናት ምዕዳም እዩ። ልዑል 
ዋጋ ካብ ምኽፋል ሓሊፉ ድማ፡ ካልእ 
ረብሓ ዝርከቦ ኣይኮነን፡፡ የግዳስ ከምቲ 
ምስላ አምሓርኛ፡ “አሳ ጎርጓሪ ዘንዶ 
ያወጣል፡ የሰው ፈላጊ የራሱን ያጣል” 
(ዓሳ ጐርጓሪ ገበል የውጽእ፤ ዘይናቱ 
ዝደሊ ናቱ ይስእን) ዝብሎ፡ አብ ልዕሊ 
ኤርትራ ኲናት ምእዋጅ፡ ነቲ አብ 
ኣራት ኪሎ ዘሎ ስርዓት ኣብ ሓደጋ 
ስለዘውድቕ፡ ኲናት ዘይምሕሳቡ 
ይሓይሽ። 

3. ኢትዮጵያ ብዘይ ባሕሪ ክትነብር 3. ኢትዮጵያ ብዘይ ባሕሪ ክትነብር 
ኣይትኽእልን’ያኣይትኽእልን’ያ 

    ዋንነትን ኣጠቓቕማን ወደባት 
ኣብ ኣህጉራዊ ሕጊ ብዘየማትእ ቋንቋ 
ተቐሚጡ ኣሎ። ልዕሊ 100 ሚልዮን 
ህዝቢ ዘለዋ ሃገር ወይ ድማ ካብ ገማግም 
ባሕሪ 60 ኪሎ ሜተር እትርከብ ሃገር 
ወደብ ናይ ምውናን መሰል ኣለዋ 
ዝብል ዓንቀጽ የለን። ዶብ ኤርትራን 
ኢትዮጵያን ንምውሳን ኣብ 2001 
ኮሚሽን ዶብ ምስ ተመስረተ፡ ክልቲአን 
ሃገራት ብዓለም ደረጃ ተፈላጥነት 
ዘለዎም ናይ ወጻኢ ክኢላታት ቆጺረን 
ኩሉ ጭብጥታተን ኣቕሪበን ንልዕሊ 
ሓደ ዓመት ከም ዝተማጎታ መዛግብቲ 
ናይቲ ኮሚሽን ይሕብር። እቲ ኮሚሽን 
ድማ ነቲ ብ1908 ኣብ መንጎ ሃጸይ 
ምነሊክን መንግስቲ ኢጣልያን 
ዝተገብረ ስምምዕ መሰረት ብምግባር፡ 
ዶባት ኤርትራ ካብ ገማግም ባሕሪ 
60 ኪሎ ሜተር ንውሽጢ መሬት 
ዝዝርጋሕ ኮይኑ ዓሰብ ናይ ኤርትራ 
ምዃና ደጊሙ ኣረጋጊጹ።  

   ሰበ ስልጣን ብልጽግና “ኢትዮጵያ 
ወናኒት ባሕሪ ክትከውን ዘፍቅድ 
ኣህጉራዊ ሕጊ ኣሎ፣ ራስ ኣሉላ ግዝኣታዊ 
ዶብ ኢትዮጵያ ቀይሕ ባሕሪ’ዩ ኢሎም 
ነይሮም፣ ቅድሚ ኤርትራ ናጻ ምዃና 
ዓሰብ ርእሰ-ምምሕዳር ስለዝነበረት 
አብ 1991 ኢህወደግ ምስ ኤርትራ 
እንተ ዝከራኸር ነይሩ ዓሰብ ግዝአት 
ኢትዮጵያ ኮይና ምተረፈት” ዝብል 
መሰረት ዘይብሉ ምጉት ከቕርቡ 
ይስምዑ እዮም። እኹል መርትዖታት 
አሎኒ፡ ዓለምለኻዊ ሕግታት ይድግፎ 
እዩ ዝብሃል እንተኾይኑ ድኣ፡ 
ስለምንታይ ኢትዮጵያ ጉዳያ አብ ቤት 
ፍርዲ ዓለም ኣቕሪባ ዘይትማጐት፧

4.  ሕቡራት ሃገራት ኣብ ረፈረንደም 4.  ሕቡራት ሃገራት ኣብ ረፈረንደም 
ኤርትራ ብፍቓድ ኢትዮጵያ ተሳቲፉኤርትራ ብፍቓድ ኢትዮጵያ ተሳቲፉ

    እዚ ዛንታ’ዚ ፍጹም ሓሶት እዩ። 
ኣቶ ኢሳይያስ ኣፈወርቂ ንቡጥሮስ 
ቃሊ (አብቲ እዋን’ቲ ዋና ጸሓፊ 
ሕቡራት ሃገራት ዝነበረ) ኣብ ዝጸሓፎ 
ደብዳበ፡ “መሰል ርእሰ ውሳነ ህዝቢ 
ኤርትራ ሕጋዊ መሰል እምበር፡ ኣብ 
ሰናይ ድሌት ወይ ፍቓድ ናይቲ ኣብ 
ኢትዮጵያ ተመስሪቱ ዘሎ መሰጋገሪ 
መንግስቲ ይኹን ካልእ ኣካል ዝምርኮስ 
ኣይኮነን። ገለ ገለ ኣካላት፡ ሕቡራት 
ሃገራት ኣብ ረፈረንደም ኤርትራ 
ተዓዛቢ ኮይኑ ዝሳተፍ ዘሎ፡ ብሰናይ 
ፍቓድ መሰጋገሪ መንግስቲ ኢትዮጵያ 
ምዃኑ ይገልጹ ኣለዉ። እዚ ግጉይ 
ኣረኣእያ ጥራይ ዘይኮነ፡ ዓቢ ታሪኻዊ 
ጌጋ እውን እዩ። እቲ ንነዊሕ ዝኸደ 
ኲናት ነባሪ ፍታሕ ከምዝርከበሉ ኣብ 
ክንዲ ምግባር፡ ናብ ቀጻሊ ወጥርን 
ዘይምርግጋእን ኲናትን ከምዘምርሕ 
ምግንዛብ ኣገዳሲ እዩ።” ኢሉ ነይሩ። 
ኣቶ ኢሳይያስ ብምቕጻል፡ “እቲ 
ኩነታት ብግቡእ እንተ ዘይተታሒዙ፡ 
በቲ ክፍጠር ዝኽእል ዘየድሊ ኲናት 
ተሓታትን ታሪኻዊ ሓላፍነት ዝስከምን 
ንሕና ዘይኮንና ሕቡራት ሃገራት 
ምዃኑ ብትሕትና ክሕብር እፈቱ” 
ብዝብል ኣጠንቂቑ። (ቅዳሕ ናይዚ 
መልእኽቲ’ዚ ኣብ መዛግብ ሕቡራት 
ሃገራት ይርከብ)።

 ዋና ጸሓፊ ሕቡራት ሃገራት ቡጥሮስ 
ቃሊ ኣብ ዝሃቦ ጽሑፋዊ መልሲ፡ 
“ብመሰረት ውሳነ ባይቶ ሕቡራት 
ሃገራት (ቁጽሪ 47/114) ድሌት ህዝቢ 
ኤርትራ ንምርግጋጽ አብ ዝግበር 
ረፈረንደም እቲ ውድብ ተዓዛቢ ጉጅለ 
ከም ዝልእኽ ከረጋግጸልካ እፈቱ። እቲ 
ረፈረንደም ሰላማዊ፡ ነጻን ፍትሓውን 
ክኸውን ተስፋይ ልዑል ምዃኑ 
እገልጽ” ኢሉ። ነዚ ስዒቡ ኣብ ግንቦት 
1993 ተዓዘብቲ ሕቡራት ሃገራት 
ኣብ ዝተረኽብሉ ረፈረንደም ብግቡእ 
ተኻይዱ፣ ፍሉይ ልኡኽ ዋና ጸሓፊ 
እቲ ምርጫ ነጻን ፍትሓውን ምዃኑ፣ 
99.8% መረጽቲ ናጽነት ምምራጾም 
ብወግዒ ኣፍሊጡ። ብድሕሪ’ዚ 
ኤርትራ ብ27 ሚያዝያ 1993 ናጽነታ 
ኣዊጃ። ጉባኤ አባል ሕቡራት ሃገራት፡ 
ንኤርትራ መበል 182 ልኡላዊት ኣባል 
ሃገር ምዃና ብወግዒ ኣፍልጦ ሂቡ። 
ስለዚ ጉዳይ ኤርትራ ኣብ ትሕቲ 
ኣህጉራዊ ሕጊ ሓንሳብን ንሓዋሩን 
መዕለቢ ዝረኸበ፡ ኣብ ዝኾነ እዋን 
ብማንም ወገን ክግልበጥ ዘይክእል እዩ። 
5. ኤርትራ ንኢትዮጵያ ወደባታ 5. ኤርትራ ንኢትዮጵያ ወደባታ 

ከይትጥቀም ከልኪላታ  ከይትጥቀም ከልኪላታ  

 ኣብ 1991 ናጽነታ ካብ እትረክብ 
ጀሚራ፡ ኤርትራ ወደባታ ኢትዮጵያ 
ከይትጥቀመሉ ፍጹም ከልኪላ 
ኣይትፈልጥን። ኣቶ ኢሳይያስ 
ኣፈወርቂ ብ1991 ኣብ ኣዲስ ኣበባ 

ኣብ ዝተኻየደ ዋዕላ ሰላምን ደሞክራስን 
ኣብ ዘስመዖ መደረ “ናይ ክልቲአን 
ሃገራት ሓባራዊ ረብሓ ንምሕላውን 
ኣብ ቁጠባዊ ዕብየት ኢትዮጵያ 
ዘለዎ ልዑል ኣበርክቶ አብ ግምት 
ብምእታውን፡ መሰጋገሪ መንግስቲ 
ኤርትራ ወደብ ዓሰብ ንኢትዮጵያ ነጻ 
አገልግሎት ክህብ ምዃኑ ወሲኑ አሎ” 
ክብል ብወግዒ ኣፍሊጡ። (እቲ መደረ 
ብቪድዮ ዝተቐድሐ ስለዝኾነ ኣብ 
ዩ-ቲዩብ ምዕዛቡ ይክኣል እዩ)። እቲ 
ውሳነ፡ ካብ 1991-1998 ኣብ ዝነበረ 
ዓመታት ንኢትዮጵያ ነጻ ተጠቃሚት 
አገልግሎት ወደብ ኮይና፡ ክፍሊት 
ኣገልግሎት ወደብ ብዶላር ዘይኮነ 
ብብር ከምእትኸፍል ዝገበረ እዩ። በዚ 
ድማ፡ ኢትዮጵያ ካብ ወጻኢ ሃገራት 
እትቕበሎ ረድኤት ብዘይ ክፍሊት ናይ 
ወደብ ተእቱ ነይራ። 

 ኣብ 1998-2000 ኣብ መንጎ ክልቲአን 
ሃገራት ኲናት እናተኻየደ፡ ኢትዮጵያ 
ንወደባት ኤርትራ ክትጥቀመሉ 
ትኽእል ኣይነበረትን። ብስምምዕ 
ኣልጀርስ እቲ ኲናት ምስተዛዘመ 
ግን፡ ኢትዮጵያ ክትጥቀመሉ ጸገም 
ኣይነበረን። ኣብ 2000 ሳልሳይ ወራር 
እናተኻየደ እንከሎ፡ ለገስቲ ረድኤት፡ 
ነቲ ብጥሜት ዝተጠቕዐ ህዝቢ 
ኢትዮጵያ ብወደብ ዓሰብ ረድኤት 
ከነእቱ ኢሎም ምስ ሓተቱ፡ መንግስቲ 
ኤርትራ ኣፍቂዱ ነይሩ እዩ። እንተኾነ 
መንግስቲ ኢትዮጵያ ኣይተቐበሎን። 
ብድሕሪኡ እውን ወደባት ኤርትራ 
ዋጋ ከምዘይብለንን ንኢትዮጵያ 
ዝህልወን ጥቕሚ ከናሽውን መለስ 
ዜናዊ፡ “ንኣግማሎም ማይ የስትዩሉ” 
ከም ዝበለ ኩሉ ዝዝክሮ እዩ። መለስ 
ዜናዊ ኣብ ዋሽንግተን ዲሲ አብ 
ዝተገብረ አኼባ ስለምንታይ ኢትዮጵያ 
ንወደባት ኤርትራ ዘይትጥቀመሉ 
ዝብል ሕቶ ቀሪቡሉ ነይሩ። ንሱ ዝሃቦ 
መልሲ “ኢትዮጵያ ወደባት ኤርትራ 
ብምጥቃማ ዓቢ ረብሓ ከምእትረክብ 
ፍሉጥ እዩ። ኤርትራ’ውን ኣዝያ 
ትረብሕ’ያ። ወደብ ጅቡቲ ምጥቃም 
ብዙሕ ዋጋ ከምዘኽፍለናን 
ከምዝጎድኣናን ንፈልጥ ኢና። ዋላ’ኳ 
ዓሰብ ምጥቃም ከምዘርብሓና ንፈልጥ 
እንተኾንና ንመንግስቲ ኤርትራ ካባና 
ንላዕሊ ክጠቕሞ እዩ። ህሉው ኩነታት 
ኣብ ግምት ብምእታው፡ ብዓሰብ ኣቢልና 
ንኤርትራ ንኸፍሎ ባጤራ ነቲ ስርዓት 
ዝጠቅምን ትንፋስ ዝህቦን ስለዝኾነ፡ 
ባጤራ ምልኣኽ ጠቓሚ ኣይኮነን ኣብ 
ዝብል መደምደምታ በጺሕና። ናይ 
ወጻኢ ሸርፍና ተጠቒምና ብወደብ 
ጅቡቲ ዘድልየና ኣገልግሎት ክንረክብ 
ንኽእል ኢና” ከም ዝበለ ተሰኒዱ ዘሎ 
እዩ። 
   ድሕሪ’ቲ ኣብ 2018 ኣብ ኣስመራ 

ዝተኸተመ ስምምዕ ሰላም፡ ኤርትራ 
ወደባታ ንኢትዮጵያ አገልግሎት ክህብ 
ድልውቲ እያ ነይራ። ይኹን’ምበር 
ካብ 2018-2020 ብሰንኪ ኣብያን 
ዶብ ዕጽዋን ህወሓት፣ ካብ 2020-
2022 ድማ ብምኽንያት ምስ ህወሓት 
ዝተኻየደ ኲናት፣ ስዒቡ ካብ 2022-
2025 ከኣ፡ ንልዑላውነትን ግዝኣታዊ 
ሓድነትን  ኤርትራን ዒላማ ዝገበረ ከበሮ 
ኲናት፣ አብ መንጎ ክልቲአን ሃገራት 
ወጥሪ ስለዝፈጠረ ኢትዮጵያ ብወደባት 
ኤርትራ ክትጥቀም አይከኣለትን። 

 6. ኤርትራውያን ድኽነቶም 6. ኤርትራውያን ድኽነቶም 
የስተማቕሩዎ እዮም የስተማቕሩዎ እዮም 

 ቅድሚ ሒደት ኣዋርሕ፡ “እቲ 
ጸገም ኤርትራውያን ንድኽነቶም 
የስተማቕሩዎ ምዃኖም እዩ፣ ካብኡ 
ክገላገሉ ኣይደልዩን እዮም” ዝብል 
ዘረባ ተጋዊሑ ነይሩ። ሓላፍነት 
ዝጎደሎን ዘሕፍርን ድማ እዩ። ንህዝቢ 
ኢትዮጵያ ብጅምላ ናይ ምጽራፍ 
ልምዲ፡ ናብ ኤርትራ ምስጋሩ ዘገርም 
እዩ። እንተኾነ እቲ ሓቂ ብኣንጻር’ቲ 
ዝተዘርበ እዩ። ኣብ ኤርትራ ጥሜት 
ከምዘየለ ዓለም ብዓለሙ ዝፈልጦ እዩ። 
ካብ ውድብ መግቢ ዓለም (World 
Food Program) ረድኤት ስርናይ 
ዝጽበ ኤርትራዊ የለን። ናይ 2024 
ጸብጻብ UNDP ከም ዝሕብሮ፡ ብሰንኪ 
ዘይብቑዕ ኣመራርሓ ብልጽግና፡ 
ኣብ ኢትዮጵያ 80 ሚልዮን ህዝቢ 
ኣብ ድኽነት ይነብር: 40 ሚልዮን 
ብሕጽረት መግቢ ይሳቐ፡ 20 ሚልዮን 
ዝኸውን ህዝቢ ኢትዮጵያ ካብ 
ፕሮግራም መግቢ ዓለም ብዝልገስ 
ረድኤት ስርናይ ይናበር። 

መዛዘሚመዛዘሚ  

ንብልጽግና ጉዳይ ዋንነት ኣፍደገ 
ባሕሪ ምልዓሉ፡ ኣብ ውሽጢ ሃገር 
ኣጋጢሙዎ ንዘሎ ጸጥታውን 
ቁጠባውን ወጥሪ ክብድሆ 
ብዘይምኽኣሉ እዩ። ቀንዲ ዕላማኡ 
ድማ ንህዝቢ ኢትዮጵያ ንምልዕዓልን 
ንምንህሃርን ምዃኑ ህዝቢ ኢትዮጵያ 
ተረዲኡዎ እዩ። ጉዳይ ወደብ ኣብ 
መንጎ ህዝቢ ኢትዮጵያን ኤርትራን 
ጠንቂ ግጭት ክኸውን ከም ዘይክእል 
እውን ህዝቢ ይግንዘቦ እዩ። ፋኖን 
ሰራዊት ሓርነት ኦሮሞን ምምካት 
ኣብ ዘይተኻእለሉ፡ ምስ ህወሓት አብ 
ወጥሪ እናሃለኻ ንሰራዊት ኤርትራ 
ስዒርካ ንኢትዮጵያ ወናኒት ወደብ 
ክትገብራ ፈጺምካ ከምዘይክኣል እውን 
ብልጽግና ባዕሉ ይፈልጥ እዩ። እቲ 
ዝበለጸ መገዲ እምበኣር፡ ጽልኢ ኣብ 
መንጎ ክልቲኡ ህዝብታት ምዝራእ 
ገዲፍካን ናይ ኲናት ከበሮ ምድሳቕ 
ደው ኣቢልካን ኣብ ኢትዮጵያን 
ኤርትራን ሰላምን ሓባራዊ ቁጠባዊ 
ጥቕምን ንምርግጋጽ ዘይሕለል ጻዕሪ 
ምግባር እዩ። ንኢትዮጵያን ኤርትራን 
ዝሓይሽ ኲናት ዘይኮነ ንዘላቒ 
ሰላምን ናይ ሓባር ቁጠባዊ ዕብየትን 
ምትሕብባር እዩ። ንህዝብታት 
ኤርትራን ኢትዮጵያን ሰላምን ራህዋን 
እምነየሎም!

እዚ ጽሑፍ’ዚ፡ ‘ወዲ ቀይሕ ባሕሪ’ ብዝብል ብርዒ ስም ብ15 ጥቅምቲ 2025 ካብ ተቐማጢ ዋሽንግቶን ዲሲ ናብ 
መራሕ ብልጽግና ብቋንቋ ኣምሓርኛ ናይ ዝተጻሕፈ ቅሉዕ ደብዳበ ጽማቚ ትርጕም ኮይኑ፡ ግጉይ ትረኻታትን ዝንቡዕ 
ብህሎታትን መራሕ ብልጽግና ብምቅላዕ፣ ንኢትዮጵያውያን ቅኑዕ ሓበሬታ ንምሃብ ዝዓለመ እዩ። 

